
শিৰ, নোৱাৰি ভাঙ্গিব, ই-কঠিন যোগ।

ধন্যহে সুব্ৰতী তুমি এই সংসাৰত

কোন আছে এনে, সংসাৰ বাসনা ত্যাগী।

কি কঠোৰ মহাযোগ সাধিলা যতনে!

কোনেনো শুনিছে ক’ত ৰাজপুত্ৰ হৈ

জগতৰ হিত অৰ্থে উছৰ্গি পৰাণ

সাধিছে ঈশ্বৰ ঠাই যোগাসন কৰি

সংসাৰৰ সুখ-ভোগ তুচ্ছ-বোধ কৈ

এৰি ৰাজ অভিমান, ৰাজ-সিংহাসন

কি উপায়ে জীৱ, জৰা-মৃত্যুহীন হৈ

লভিব নিৰ্ম্মাণ অন্তে মহা নিৰ্ব্বাণত।

ধন্যহে শাক্যজ-কূল-গৌৰৱ ভাস্কৰ!

উজলালা তিনি কূল জ্ঞান-কিৰণেৰে

জিনি ৰিপুচয়! লভিলা মুকুতিযোগ

সাধি মহাযোগ, বহি বোধি-বৃক্ষতলে

যি কাৰণে লোকে আহি পূজে বুদ্ধ নামে।

জাতিনিৰ্ব্বিশেষে শিকালা পৰম জ্ঞান

জগতৰ জীৱে। আলোচনা অধিকাৰ

দিলা সৱে চাৰি বেদ চৈধ্যও শাস্ত্ৰৰ।

উচ্চ সুৰে সাম্য মন্ত্ৰ কৰি উচ্চাৰণ

ঘুষিলা বিশ্বত “অহিংসা ধৰ্ম্মৰ সাৰ।”

লভিলা ‘সিদ্ধাৰ্থ’ নাম সিদ্ধ কৰি কাম।

					শ্ৰেণী: 	বৈধকৃত




				

			
			
		

		
			

		 এই পৃষ্ঠাটো শেষবাৰৰ কাৰণে ৮ মাৰ্চ ২০২২ তাৰিখে ১১:০৮ বজাত সলনি কৰা হৈছিল।
	লিখনিসমূহ ক্ৰিয়েটিভ কমন্স এট্ৰিবিউশ্যন/শ্বেয়াৰ-এলাইক অনুজ্ঞাপত্ৰৰ আওতাভুক্ত;
ইয়াৰ লগত অন্য পদো প্ৰযোজ্য হ’ব পাৰে।
ব্যৱহাৰৰ চৰ্তাৱলীত বিস্তাৰিত ভাবে চাওক।

